Na osnovu člana 45. stav (6) Zakona o izvršavanju Budžeta Unsko-sanskog kantona („Službeni glasnik Unsko-sanskog kantona“, broj:1/26) i člana 11. Odluke Vlade Unsko-sanskog kantona o kriterijima i postupku dodjele sredstava utvrđenih u razdjelu 20 odobrenih u Budžetu Unsko sanskog kantona za 2026. godinu Ministarstva poljoprivrede, vodoprivrede i šumarstva, broj:03-02-44-502/2026 od 16.04.2026. godine, Ministarstvo poljoprivrede, vodoprivrede i šumarstva Unsko-sanskog kantona objavljuje:
JAVNI POZIV
neprofitnim organizacijama za korištenje ribolovnog prava
I PREDMET JAVNOG POZIVA
Predmet Javnog poziva je prikupljanje prijava za dodjelu sredstava Ministarstva poljoprivrede, vodoprivrede i šumarstva Unsko sanskog kantona (u daljem tekstu: Ministarstvo) sa pozicije ekonomski kod 614 300 KAN005 -Grant neprofitnim organizacijama za korištenje ribolovnog prava u ukupnom iznosu od 15.000,00 KM.
II NAČIN DODJELE SREDSTAVA

Sredstva utvrđena u Budžetu Unsko-sanskog kantona za 2026.godinu u razdjelu 20. sa pozicije ekonomski kod 614 300 KAN005 -Grant neprofitnim organizacijama za korištenje ribolovnog prava u ukupnom iznosu od 15.000,00 su namjenska  u skladu sa članom 6. stav(3) Zakona o izmjenama i dopuni Zakona o slatkovodnom ribarstvu („Službene novine Federacije Bosne i Hercegovine“, broj:10/25)

III PRIHVATLJIVI TROŠKOVI
Navedena sredstva dodjeljuju se putem javnog poziva i  koristiće se za sufinansiranje prihvatljivih troškova:
a) izrade ribarske osnove
b) revizije postojeće ribarske osnove i /ili 
c)troškova poribljavanja korisnika ribolovnog prava na području Unsko-sanskog kantona.
Prihvatljivi troškovi za izradu ribolovne osnove ili revizije postojeće odnose se na period od 01.01.2025. do 01.10.tekuće godine, a za poribljavanje ribolovnih voda na period 01.01.2026.-01.10.2026.godine.

IV PRAVO UČEŠĆA

Pravo prijave na Javni poziv imaju korisnici ribolovnog prava (ribolovne organizacije / udruženja sa područja Kantona, koja gazduju ribolovnim vodama na području Kantona) na osnovu ugovora koji su zaključili sa Ministarstvom i ispunjavaju sljedeće opće i posebne kriterije:

V OPĆI KRITERIJI

a) Korisnik ribolovnog prava mora biti uredno registriran u skladu sa Zakonom o udruženjima i fondacijama o čemu kao dokaz dostavlja: Izvod iz registra udruženja (ne stariji od tri mjeseca), 
b) Dokaz o tome da je djelatnost/rad prijavljen kod nadležne poreske uprave, odnosno da se poslovanje vodi preko računa u banci (potvrda o otvaranju računa u banci);
c) Potvrdu od nadležne kantonalne porezne uprave da nema dospjelih, a neizmirenih obaveza  za prethodnu godinu; 
d) Potvrdu Uprave za indirekno oporezivanje BiH da nema dospjelih, a neizmirenih obaveza za prethodnu godinu  

 e) Potvrdu od Ministarstva poljoprivrede,vodoprivrede i šumarstva USK-a kao dokaz urednog izmirenja obaveza prema važećem ugovoru o ustupanju ribolovnog prava 
f) Pozitivno mišljenje Ministarstva na Godišnji program gospodarenja ribolovnim područjem/zonom za 2026. godinu (Ministarstvo raspolaže sa dokazom o istom)
g) Zahtjev se može odnositi samo na prihvatljive troškove navedene u Javnom pozivu
1. 
1. 
1. VI POSEBNI KRITERIJI 
1.  
a)da je podnosilac zahtjeva izvršio uplatu troškova za izradu ribolovne osnove ili revizije postojeće u 2025 ili 2026. godini (dokaz :izvod iz banke) i/ili
b)da je podnosilac zahtjeva izvršio poribljavanje ribolovnih voda u 2026. godini, na kojima ima ribolovno pravo, a u skladu sa važećom Ribolovnom osnovom (dokaz:Zapisnik kantonalne poljoprivredne inspekcije)
u skladu sa članom 51. stav (3) tačka 2.  Zakona o slatkovodnom ribarstvu („Službene novine Federacije Bosne i Hercegovine“, broj:64/04;27/10 i 10/25) i članom 42.Zakona o inspekcijama Unsko-sanskog kantona („Službeni glasnik Unsko-sanskog kantona“, broj:1/26) i dokaz o uplati troškova nabavke ribe za poribljavanje (dokaz :izvod iz banke)

VII OSNOV ZA IZRAČUNAVANJE I VISINA SUFINANSIRANJA 
(1) Kriterij za sufinansiranje prihvatljivih troškova je ispunjenost općih  i posebnih uvjeta. 
(2)Osnov za izračunavanje visine sufinansiranja po zahtjevu je dostavljeni bankovni izvodi o plaćanju  faktura koje se odnose na prihvatljive troškove,  u periodu za izradu ribolovne osnove/ revizije postojeće od 01.01.2025. do 01.10.tekuće godine, a za poribljavanje ribolovnih voda na period 01.01.2026.-01.10.2026.godine, a sve u skladu sa Zakonom o porezu na dodatu vrijednost Bosne i Hercegovine(„Službeni glasnik BiH“, broj:9/05;35/05;100/08;33/17;46/23;80/23 i 20/25)
 (3) Ako su sveukupni prihvatljivi troškovi podnosioca zahtjeva isti ili veći od 50 % iznosa njegove uplaćene  godišnje naknade za ribolovno pravo, odobrava se iznos od 50 % iznosa njegove uplaćene  godišnje naknade što ujedno predstavlja i maksimalni iznos sufinansiranja po podnosiocu zahtjeva. 
(4)Ako su sveukupni privatljivi troškovi niži od 50 % iznosa njegove uplaćene godišnje naknade za ribolovno pravo, odobreni iznos će se procentualno umanjiti za onoliko procenata za koliko su prihvatljivi troškovi niži od 50 % iznosa godišnje naknade tog podnosioca zahtjeva ,odnosno korisnika ribolovnog prava
(5) Podnosilac zahtjeva može ostvariti pravo na subvenciju samo za jedan zahtjev u 2026. godini
(6)Ako sveukupna odobrena sredstva za sufinansiranje prihvatljivih troškova budu viša od onuh koja su  predviđena Budžetom za 2026. godinu, izvršiće se linearno umanjenje svim podnosiocima zahtjeva, a u skladu sa članom 7. stav(2) Zakona o izvršavanju Budžeta Unsko-sanskog kantona za 2026. godinu („Službeni glasnik Unsko - sanskog kantona“, broj:1/26)

VIII NAČIN REALIZACIJE	

(1)Po Javnom pozivu će se izvršiti odabir podnosilaca zahtjeva kojima će biti sufinansirani prihvatljivi troškovi iz tačke III Javnog poziva
(2)Otvaranje, vrednovanje i rangiranje prijava pristiglih po Javnom pozivu izvršit će Komisija Ministarstva u skladu sa Odlukom Vlade Unsko –sanskog kantona , broj:03-02-44-502/2026 od 16.04.2026.godine i odredbama Javnog poziva.
(3)Zahtjevi koji ne ispunjavaju formalno – pravne uslove (neblagovremene, nepotpune i neuredne prijave ) neće biti uzete u razmatranje o čemu će podnosilac prijave biti obavješten.


(4)Komisija sačinjava preliminarnu listu sa prijedlogom visine pojedinačnih novčanih iznosa za dodjelu uz obrazloženje i dostavlja je ministru i na objavu na službenu web stranicu Vlade Unsko-sanskog kantona. 
(5) Podnosilac zahtjeva ima pravo podnošenja prigovora ministru na preliminarnu listu Komisije u roku od pet dana od dana njene objave na službenoj internet stranici Vlade Unsko-sanskog kantona. 
(5) Konačan prijedlog liste utvrđuje ministar nakon isteka roka za podnošenje prigovora i odlučivanja o izjavljenim prigovorima i dostavlja na razmatranje i donošenje Vladi Unsko-sanskog kantona Odluku o dodjeli sredstava i predlaže Program utroška sredstava. 
(6) Na osnovu Odluke o dodjeli sredstava iz prethodnog stava, ministar za svakog korisnika sredstava donosi pojedinačnu odluku o isplati. 

IX POTREBNA DOKUMENTACIJA
1) Prijava na Javni poziv potpisana i ovjerena od lica ovlaštenog za zastupanje i predstavljanje podnosioca prijave
2) Izvod iz registra udruženja (ne stariji od tri mjeseca)
3) Potvrda o otvaranju računa u banci
4) Potvrda od nadležne kantonalne porezne uprave da nema dospjelih, a neizmirenih obaveza  za prethodnu godinu; 
5) Potvrda Uprave za indirekno oporezivanje BiH da nema dospjelih, a neizmirenih obaveza za prethodnu godinu  
6)  Potvrda od Ministarstva poljoprivrede,vodoprivrede i šumarstva USK-a o urednom izmirenju obaveza prema važećem ugovoru o ustupanju ribolovnog prava 
7) Izvod iz banke kao dokaz da je podnosilac zahtjeva izvršio uplatu prihvatljivih troškova za izradu ribolovne osnove ili revizije postojeće u 2025 ili 2026. godini 
8)  Izvod iz banke kao dokaz o uplati troškova nabavke ribe za poribljavanje u 2026. godini
9) Zapisnik kantonalne inspekcije o poribljavanju  ribolovnih voda u 2026. godini 
Napomena:Svi dokumenti trebaju biti u originalu ili ovjerenoj fotokopiji
X ROK I ADRESA ZA PODNOŠENJE PRIJAVA
a) Javni poziv će se objaviti na internet stranici Vlade Unsko-sanskog kantona i u  Unsko-sanskim novinama „Krajina“.
Rok za podnošenje prijava je 02.10.2026. godine.
Zahtjeve sa propisanom dokumentacijom  poslati na adresu: 
MINISTARSTVO POLJOPRIVREDE, VODOPRIVREDE I ŠUMARSTVA UNSKO-SANSKOG KANTONA, Ulica Alije Đerzeleza broj 2, 77 000 BIHAĆ
sa naznakom: Prijava na Javni poziv (neprofitnim organizacijama za korištenje ribolovnog prava) 
NE OTVARAJ!
OBRAZAC PRIJAVE ZA JAVNI POZIV MOŽE SE PREUZETI NA INTERNET STRANICI VLADE USK-a

